
BELEN VILLAR GONZALEZ voceira do PP de Ponteareas, ANDRES SAMPEDRO,
SILVIA FERNANDEZ, FRANCISCO REPRESAS e LINA LIMERES concelleiros polo
grupo do Partido Popular, ao amparo do disposto no Regulamento de Organizacion,
Funcionamento e Réxime Xuridico das Entidades Locais, presentamos ante ese Pleno
Corporativo o seguinte ROGO:

Visitadas as instalacions deportivas municipais de Pardellas, non podemos menos que
por de relevo o estado de abandono e falta de mantemento no que se encontran e que
cada ano que pasa empeora o seu estado.

Son unhas instalacions deportivas municipais ao aire libre, as mais grandes coas que
conta Ponteareas, nas que se practican diferentes tipos de deporte, sendo o fuatbol o
principal. Dan cabida a tres campos de futbol, un de herba natural, outro de herba
sintética e un terceiro de terra, abandonado e sen aproveitar. No mesmo recinto tamén
hai unha pista de atletismo e ciclismo, duas gradas para o publico dos campos de futbol
e vestiarios.

Na actualidade o estado de toda a instalacion deportiva de Pardellas é de abandono,
sucidade, carente de mantemento, e que necesita unha actuacion de conxunto, integral,
para devolverlle todo o esplendor que tivo noutras tempadas.

Na ultima visita que fixemos ao recinto, fai poucas semanas, comprobamos unha serie
de deficiencias que urxe a sua reparacion. Asi atopamos:

1. No campo de herba natural, debaixo da grada principal, a instalacién de fontaneria
das caldeiras encontrase en moi mal estado e todo o lugar onde se aloxan necesita
unha limpeza e orde do espazo.

2. No campo de herba sintética a instalacion central de fontaneria e electricidade
presenta o mesmo estado ruinoso, que o mencionado no anterior punto.

3. En varios sitios da instalacion deportiva, hai restos de chatarra tirados, madeiras,
restos de podas, follas e incluso lixo.

4. A pista asfaltada que rodea o campo de herba sintética ten buratos cada pouco.

5. O muro que pecha toda a instalacion deportiva en varias zonas esta derruido dende
fai moito tempo sen que se procedese a sua reparacion.

6. Varios portais de acceso a instalacion deportiva estan inutilizados.

7. Debaixo das gradas dos dous campos situanse os vestiarios tanto para os xogadores
como para os arbitros. Todos eses locais presentan un aspecto moi deteriorado, tanto
o mobiliario como a pintura en xeral, os teitos e o chan, dando un aspecto de
abandono e sucidade. Ademais non contan cun sistema de regulacion da temperatura
(calefaccion e refrixeracion)

8. O teito dos vestiarios do campo de herba sintética ten un material que cando chove
fai moito ruido o que imposibilita que se poida escoitar calquera tipo de indicacion ou
charla.

9. Na grada do campo de herba natural, as salas polivalentes situadas na parte superior
tefien varias zonas do teito desprendidas e entra auga cando chove. Ademais o
estado da madeira que recubre as paredes, asi como as portas e ventas estan moi
deteriorados.

10.0s campos de herba sintética e de herba natural carecen dunha iluminacion
adecuada.

11. 0 terreo de xogo do campo de herba natural estd nunhas condicions moi deficientes
por falta de mantemento (aboado, sementado, etc.).

12. Tamén pomos de relevo o deterioro dos bancos actuais de cada un dos campos, que
ademais tefien pouca capacidade e mobilidade.

13.0 campo de terra existente esta impracticable para calquera tipo de deporte.

14.Na pista que rodea o campo de herba sintética, estan depositados sacos con caucho,
que son residuo procedente da obra de recambio do céspede artificial realizada fai
meses.

15. 0O recinto deportivo carece dunha adecuada limpeza en toda a sua contorna, o que
agrava a imaxe de abandono que amosa esta instalacion deportiva municipal.

16.No exterior da instalacion e mais concretamente na entrada principal, falta
iluminacion, reforzo do pavimento exterior e pintado das zonas de estacionamento.

E moi urxente que se leven a cabo as actuacions que demanda Pardellas, porque o
numero de usuarios que diariamente practican deporte nelas nestes momentos, clubs
deportivos e deportistas individuais denuncian non poder facelo nunhas minimas
condicioéns polo grave deterioro no que se atopan.

Dado que no orzamento do Concello de Ponteareas para este ano 2022 non se inclue
ningunha partida econdémica destinada ao arranxo da instalacién deportiva de Pardellas,
0 grupo municipal do PP presentamos o seguinte ROGO ao Pleno no que solicitamos:

A. Que o Goberno local, coa financiacion de libre disposicién que recibe dentro do Plan
Concellos, que supera 1,1 milléns de euros cada ano, destine este ano 2022 unha
partida econdmica suficiente para a reforma e mellora integral da instalacion
municipal deportiva de Pardellas.

En Ponteareas, a 18 de abril de 2022

sdo: Belén Villar Gonzédlez

ATT: PLENO DA CORPORACION MUNICIPAL
DO CONCELLO DE PONTEAREAS

